
I'w ddosbarthu i:

Fforwm Diogelwch ac Ansawdd ar gyfer Gwasanaethau Deintyddol
Cyffredinol

Diben y Ddogfen a Chrynodeb:

Crynhoi proses Hunanasesu Sicrwydd Ansawdd ar gyfer Gwasanaethau
Deintyddol Cyffredinol y GIG yn 2022, a’r prif ganfyddiadau a adroddwyd gan
Gynghorwyr Practisau Deintyddol y Byrddau Iechyd.

Cyfeirnod y Rhaglen Waith: Gwella Ansawdd a Diogelwch

1. Crynodeb

Mae'r broses Hunanasesu Sicrwydd Ansawdd flynyddol ar gyfer
Gwasanaethau Deintyddol Cyffredinol/Personol y GIG yn rhoi cyfle i
bractisau deintyddol hunanasesu’r trefniadau a’r systemau sydd ar waith
i gefnogi’r gwaith o ddarparu gofal diogel o safon. Mae’r broses hefyd yn
creu mecanwaith i'r Byrddau Iechyd asesu gwasanaethau deintyddol
dan gontract yng Nghymru a cheisio sicrwydd ansawdd ganddynt. Mae'r
broses Hunanasesu Sicrwydd Ansawdd flynyddol yn ategu

mecanweithiau monitro ansawdd a diogelwch Gwasanaethau Deintyddol
Cyffredinol/Personol eraill sydd ar waith yng Nghymru. Yn ogystal a'r
elfen sicrwydd ansawdd, mae'r broses Hunanasesu Sicrwydd Ansawdd
yn cysylltu ag adnoddau hyfforddi a gwybodaeth sy'n ymwneud a gwella
ansawdd ac arfer gorau.

Ar gyfer y flwyddyn 2022, roedd y broses Hunanasesu Sicrwydd
Ansawdd ar gael i bractisau deintyddol rhwng 1 Tachwedd 2022 a 2
Chwefror 2023. Dadansoddodd Cynghorwyr Practisau Deintyddol y
Byrddau Iechyd ddata’r Hunanasesiadau Sicrwydd Ansawdd a
gwnaethant ddarparu cynlluniau gweithredu yn unol a’r fframwaith a'r
strwythurau a oedd ar waith gan eu Bwrdd Iechyd ar gyfer llywodraethu
clinigol/ansawdd a diogelwch. Mae’r adroddiad hwn yn seiliedig ar
adborth gan Gynghorwyr Practisau Deintyddol y Byrddau Iechyd.

At ei gilydd, cafwyd cyfradd ymateb o 99.75% gan bractisau
Gwasanaethau Deintyddol Cyffredinol/Personol yng Nghymru
(dim ond un practis wnaeth fethu a chwblhau’r hunanasesiad), o
gymharu a 99.42% yn 2021. Mae Tabl 1 yn rhoi crynodeb o gyfradd
ymateb practisau deintyddol a nifer y practisau ym mhob Bwrdd Iechyd
a gafodd eu categoreiddio fel 'Coch', 'Ambr' a 'Gwyrdd' gan Gynghorwyr
Practis Deintyddol y Byrddau Iechyd. Os caiff practis deintyddol ei
gategoreiddio’n goch, dylai Byrddau Iechyd geisio sicrwydd ar unwaith
fod cynllun gweithredu clir ar waith i fynd i'r afael a'r problemau a
nodwyd gan y Cynghorwyr Practisau Deintyddol. Byddai practis yn cael
ei gategoreiddio’'n goch os yw’'n hunanasesu ei fod wedi methu a
chydymffurfio’n llawn ag unrhyw un o’r materion a restrir yn Atodiad 3.

Tabl 1: Cyfradd ymateb fesul Bwrdd Iechyd, 2022

Nifer y Canrany

_ contractau a | contractaua Canrany
Ardal Nifery | gwblhaodd yr gwblhaodd.yr contractau a
Bwrdd contractau [Hunanasesiad Hun.anase5|ad gafodd eu
lechyd yny Bwrdd| Sicrwydd Sicrwydd categoreiddio
Lleol lechyd Ansawdd Ansawdd yn ambr
Aneurin
Bevan 77 77 100 0% 36% 64%
Betsi
Cadwaladr 82 82 100 26% 23% 51%
Caerdydd
a’r Fro 66 66 100 0% 20% 80%
Cwm Taf
Morgannwg 56 56 100 5% 41% 54%
Hywel Dda 44 44 100 0% 48% 52%
Powys 22 21 95 5% 14% 81%
Bae
Abertawe 61 61 100 1% 10% 89%

2. Crynodeb o’r Prif Faterion

2.1 Materion a arweiniodd at gategoreiddio practisau yn goch.

« Dim cofnod o gontractau gwastraff clinigol

« Methwyd a chadw cofnodion imiwneiddio wedi eu diweddaru

« Dim arolwg tan diweddar

« Pob aelod o staff wedi methu a chwblhau’r hyfforddiant Diogelu Plant /
POVA

« Aelodau staff wedi methu & chwblhau hyfforddiant CPR

« Dim cadarnhad pryd yw dyddiad diweddu’r cywasgydd a’r awtoclaf

« Cwrs CPR heb ei wneud

« Dim cofnod o wiriad DBS ar gyfer staff

« Dim tystiolaeth bod y practis wedi cofrestru ag Arolygiaeth Iechyd Cymru
« Dim tystiolaeth o brofion PAT

« Ni ellir cadarnhau bod silindrau nwy yn cael eu storio’n ddiogel

2.2. Materion cyffredin eraill a adroddwyd gan y Cynghorwyr

Practisau Deintyddol

- Lefel isel o bractisau a diffibrilwyr wedi eu cofrestru ar gyfer ymgyrch
Achub Bywyd Cymru

« Lefelau isel o ran gweithgarwch archwilio/gwella ansawdd

« Prinder staff a phroblemau recriwtio a chadw

- Diffyg cyrsiau ar gael gan Addysg a Gwella Iechyd Cymru - dim digon neu

ormod yn cadw llefydd

3. Sylwadau gan Gynghorwyr Deintyddol Iechyd
Cyhoeddus Cymru

Y gyfradd ymateb ar gyfer Hunanasesiadau Sicrwydd Ansawdd yn
2021 oedd 99.75%. Roedd y gyfradd ymateb eleni yr uchaf dros y cyfnod
0 14 mlynedd ers cychwyn y broses Hunanasesu Sicrwydd Ansawdd.

Mae ansawdd y data yn eithriadol o safonol gan fod cymaint o
hunanasesiadau wedi cael eu llenwi. Mae aelodau’r tim Iechyd Deintyddol
Cyhoeddus a thimau gofal sylfaenol byrddau iechyd yn mynd ati'n
rhagweithiol i annog pawb i gwblhau’r hunanasesiad ac mae’n rhaid rhoi
clod iddynt am y canran uchel hwn o hunanasesiadau a gafodd eu
dychwelyd. Yn ogystal, mae practisau deintyddol yn parhau i gymryd rhan
lawn yn y broses hon.

Cafwyd nifer fawr o sylwadau nad oedd yr Hunanasesiadau wedi’u llenwi
ymlaen llaw gyda data’r flwyddyn flaenorol pan gafodd ei anfon at bractisau
i'w gwblhau. Roedd y dull hwn wedi'i dreialu yn y gorffennol. Er y byddai’'n
hawdd cwblhau’r ffurflen pe bai’r Hunanasesiad yn cael ei gwblhau’n rhannol
o ddatganiad y flwyddyn ddiwethaf, mae adborth gan y Cynghorwyr Practis
Deintyddol yn awgrymu bod y dull o lenwi’r Hunanasesiad ymlaen llaw gyda
data’r flwyddyn flaenorol yn esgor ar wallau wrth gyflwyno. Pwrpas yr
Hunanasesiad yn y pen draw yw sicrhau diogelwch cleifion ac mae'n
hollbwysig ystyried hyn bob amser.

Mae Cynghorwyr Practisau Deintyddol Byrddau Iechyd yn parhau i weithio’n
galed i gymhathu a chrynhoi gwybodaeth ar 6l ei chasglu mewn cyfnod byr
iawn. Mae adroddiadau cryno gan Gynghorwyr pob Bwrdd Iechyd yn
caniatau i'r adroddiad cryno cenedlaethol hwn gael ei greu.

Ychwanegwyd nifer o gwestiynau ychwanegol, er nad oeddent yn
hollgynhwysol, gan gynnwys: Rheoliadau Dyletswydd Gonestrwydd, brechu
staff ar gyfer Covid-19 a'r ffliw ac adran wedi'i diweddaru i roi adborth.

Unwaith eto, fe wnaeth yr adran Gwella Ansawdd fanylu ar lefel y
gweithgareddau gwella ansawdd mewn practisau Gwasanaethau Deintyddol
Cyffredinol/Personol yng Nghymru. Rhoddwyd cyfarwyddyd yn y llythyr a
anfonwyd gyda’r Hunanasesiadau yn hyrwyddo'r adnoddau gwella ansawdd
hyn ar gyfer datblygu’r tim deintyddol ymhellach (Atodiad 4).

3.1 Canolbwyntio ar Wella Ansawdd

Prif amcan timau iechyd cyhoeddus deintyddol wrth gydgysylltu’r broses
Hunanasesu Sicrwydd Ansawdd a gwella’r broses honno yw integreiddio
diwylliant Gwella Ansawdd o fewn practisau deintyddol yng Nghymru. Felly,
mae adran Gwella Ansawdd yr Hunanasesiad wedi ei ehangu dros y
blynyddoedd diwethaf.

Defnyddir yr adran hon i ddeall a gwella ymwybyddiaeth, ymgysylitiad a
gwybodaeth practisau deintyddol cyffredinol o fethodolegau, mentrau a
chyfleoedd dysgu at ddibenion Gwella Ansawdd sydd ar gael drwy Addysg a
Gwella Iechyd Cymru (AaGIC). Cynhwysir cyfeiriadau ar ffurf dolenni i
adnoddau ar-lein a chyfleoedd hyfforddi ar gyfer pob practis deintyddol.

Bu gostyngiad yn y lefelau cyfranogiad mewn mentrau Gwella Ansawdd. Mae
sylwadau yn y datganiadau (Atodiad 2) yn nodi bod ymgysylltu ag AaGIC yn
waith anodd a beichus. Yr argymhelliad mwyaf priodol fyddai i AaGIC weithio
gyda Byrddau Iechyd a phractisau i wella’n barhaus y nifer sy’n manteisio ar
eu harlwy a’u cymorth o ran Gwella Ansawdd.

Darperir hefyd ddolenni ar gyfer gwybodaeth am e-ddysgu a sgiliau
galwedigaethol GIG Cymru ar gyfer gofal sylfaenol deintyddol.

Mae delweddau ar ffurf graffiau o rywfaint o ddata’r Hunanasesiadau
(Atodiad 1) yn dangos y nifer sy'n manteisio ar rai o'r adnoddau hyn. Mae
hyn yn dangos cynnydd o flwyddyn i flwyddyn yn y niferoedd sydd wedi
cymryd rhan mewn llawer o fentrau Gwella Ansawdd megis Archwiliadau
Cenedlaethol, Deintyddiaeth Matrics Aeddfedrwydd, Adnodd
Hunanwerthuso Optimeiddio Sgiliau (SOSET) a hyfforddiant Gwella
Ansawdd Gyda’n Gilydd (IQT) ar lefel Efydd.

3.2 Sylwadau Cyffredinol

« Dros gyfnod 14 mlynedd y broses Hunanasesu, mae’'n amlwg y bu
mwyfwy o ostyngiad parhaus yn nifer y materion coch a nodwyd yn
ymwneud a diogelwch. Mae’n ymddangos bod tueddiad parhaus o

gategoriau coch ar gyfer materion sy’'n ymwneud & hyfforddiant
Amddiffyn Plant, Oedolion sy’n Agored i Niwed a CPR.

Mae cwblhau’r Hunanasesiad yn anghywir neu’'n rhannol gan gynnwys
gwallau gweinyddol yn hytrach na threfniadau Illywodraethu clinigol
annigonol yn y practis yn parhau i fod yn broblem mewn sawl
Hunanasesiad a gafodd ei gategoreiddio’n goch

Yn yr un modd a’r blynyddoedd blaenorol, roedd cyfran uwch o bractisau
ym Mwrdd Iechyd Prifysgol Betsi Cadwaladr wedi’u categoreiddio’n goch
oi gymharu & byrddau iechyd eraill. Dylai tim Ansawdd a
Diogelwch/Llywodraethu Clinigol BIPBC asesu'r rhesymau am hyn. Dylai
rhwydwaith y Cynghorwyr Practisau Deintyddol hefyd drafod hyn er
mwyn sicrhau cysondeb wrth asesu hunanasesiadau ledled Cymru.
Dylai Byrddau Iechyd Lleol barhau i ail-bwysleisio'r angen i'r darparwr
wirio'r datganiad yn yr Hunanasesiad cyn ei gyflwyno. Dylai hyn fod
yn digwydd gan mai yn enwau'r darparwyr y caiff Hunanasesiadau eu
dilysu. Caiff rhai adroddiadau eu cyflwyno gan staff cefnogi gyda gwallau
amlwg.

Dylai Byrddau Iechyd Lleol bwysleisio mor bwysig yw’r Hunanasesiadau
y tu hwnt i sicrwydd ansawdd yn y meysydd a restrir yn Atodiad 3. Dylai
Timau Ansawdd a Diogelwch/LIlywodraethu Clinigol Byrddau Iechyd
hyrwyddo arfer gorau o ran Ansawdd a Diogelwch a darparu cyngor a
chymorth priodol ar gyfer Gwella Ansawdd yn barhaus ym mhob practis
deintyddol yn eu hardal.

Mae practisau deintyddol sydd & chontractau ychwanegol ar gyfer tawelu
ymwybodol yn llenwi adran ychwanegol yn yr Hunanasesiad. Mae'n
ymddangos bod pob practis a gyflwynodd yr adran ychwanegol hon yn
yr Hunanasesiad yn gweithio o fewn y safonau ar gyfer gweithdrefnau
tawelu ymwybodol diogel o fewn gofal sylfaenol. Aseswyd hyn ar gyfer
pob Bwrdd Iechyd gan Ddirprwy Gadeirydd y Fforwm Cynghori Strategol
ar gyfer tawelyddion. Mae angen i Fyrddau Iechyd weithio gyda’i gilydd i
ddod o hyd i ateb cynaliadwy ar gyfer yr adran asesu tawelyddion yn yr
Hunanasesiad neu ddod o hyd i ffyrdd eraill o geisio sicrwydd ansawdd a
diogelwch gan bractisau sy’n darparu triniaeth ddeintyddol dan dawelydd
ymwybodol.

Mae rhai byrddau iechyd yn comisiynu gofal deintyddol yn y cartref gan
bractisau deintyddol. Mae'r practisau hyn yn cwblhau adran ychwanegol
yn yr Hunanasesiad ar ofal deintyddol yn y cartref. Aseswyd agweddau
diogelwch y gofal deintyddol yn y cartref gan y Cynghorwyr Practis
Deintyddol a hefyd gan Gyfarwyddwr Clinigol Gwasanaeth Deintyddol
Cymunedol.

Gellir cael gwerth a sicrwydd pellach drwy ymgorffori trafodaeth
ynghylch yr Hunanasesiad yn ystod yr ymgysylltu wyneb yn wyneb
rhwng practisau a Byrddau Iechyd Lleol megis adolygu contractau
diwedd blwyddyn ac ymweliadau.

3.3 Y Pandemig Covid-19

« Er bod Gwasanaethau Deintyddol yn dychwelyd i lefelau arferol, mae effaith
pandemig Covid-19 yn parhau i roi pwysau ar dimau deintyddol a chleifion.
Mae sylwadau gan bractisau deintyddol ym mhob Bwrdd Iechyd (Atodiad 2)
yn rhoi arwydd clir o'r anawsterau parhaus wrth ddarparu gwasanaethau
deintyddol y GIG.

« 50% oedd cyfran y practisau deintyddol yng Nghymru gyda phob aelod o
staff wedi cael eu pigiad atgyfnerthu Covid-19 cyntaf, ac mae hyn yn is gyda
37% wedi cael eu hail bigiad atgyfnerthu Covid-19.

« Dim ond 29% o bractisau a ddywedodd eu bod yn defnyddio'r dechnoleg
fideo ar gyfer ymgynghoriadau deintyddol fel mater o drefn. O’i gymharu a
ffigur y llynedd o 42%, mae hwn yn ostyngiad sylweddol yn y defnydd o
ymgynghoriadau fideo yn 2022 o gymharu a 2021. Mae'n bosibl bod vy
ganran uwch o ymgynghoriadau fideo yn 2021 yn gysylitiedig a’'r cymhellion
i ddefnyddio’r dechnoleg yn ystod 2021.

3.4 Symud Ymlaen

« Bydd platfform sydd newydd ei ddatblygu (Corforb) yn cael ei gyflwyno
ym mis Medi 2023 lle bydd Hunanasesiadau Sicrwydd Ansawdd yn cael
eu cwblhau. Ychydig iawn o newid fydd yn y cynnwys.

« Bydd rhannau o'r Hunanasesiad yn cael eu dileu yn 2023 yn sgqil
gweithredu’r System Genedlaethol ar gyfer Adrodd ar Weithlu Cymru
(WNWRS). Ni fydd yr adran ynghylch staff practisau yn 2023 bellach yn
cael ei chasglu yn yr Hunanasesiad.

« Roedd yn amlwg bod pob Cofrestrydd Deintyddol yn cymryd rhan yn y
broses Sicrwydd Ansawdd a sesiynau hyfforddiant eraill, gan ddangos
bod holl aelodau'r tim wedi gwneud mwy o ymdrechion i wella ansawdd
mewn practisau deintyddol.

« Dylai Byrddau Iechyd barhau i werthuso’r Hunanasesiad i nodi practisau
nad ydynt yn ymdrechu i wella ansawdd a thargedu eu cymorth at y
practisau hynny.

Rhwydwaith Cynghorwyr Practisau Deintyddol

Mae Rhwydwaith Cynghorwyr Practisau Deintyddol Cymru-gyfan yn
parhau i ddatblygu. Mae Cynghorwyr Practisau Deintyddol yn aelodau
tim pwysig o'r strwythurau a’r prosesau Ansawdd a Diogelwch deintyddol
ym mhob Bwrdd Iechyd gan roi cyngor a chymorth clinigol i'r timau rheoli
gofal sylfaenol yn y Bwrdd Iechyd a chyngor proffesiynol i bractisau
deintyddol y GIG yn eu hardal.

Mae Cynghorwyr Practisau Deintyddol y Byrddau Iechyd yn cyfrannu at
gyfarfodydd Fforwm Ansawdd a Diogelwch Gwasanaethau Deintyddol
Cyffredinol Cymru-gyfan ddwywaith y flwyddyn a gynhelir gan y tim
Iechyd Cyhoeddus Deintyddol. Mae'r Fforwm yn cynnwys cynrychiolwyr
o'r holl randdeiliaid perthnasol sydd & r6l uniongyrchol neu

anuniongyrchol mewn gwella Ansawdd a Diogelwch yn y gwasanaethau
deintyddol cyffredinol yng Nghymru. Yn ogystal, mae Cynghorwyr
Practisau Deintyddol yn cyfarfod bob 3 mis naill ai wyneb yn wyneb neu
ar-lein.

Mae'r platfformau pwysig hyn yn golygu y gellir rhannu gwersi am
faterion Ansawdd a Diogelwch a chyfnewid gwybodaeth ar gyfer ennyn
arfer gorau. Byddwn hefyd yn ychwanegu bod unrhyw un sydd &
diddordeb mewn gwneud cais ar gyfer rol Cynghorydd Practisau
Deintyddol yn y dyfodol yn gallu cysylltu a mi fel Cadeirydd y rhwydwaith
Cynghorwyr Practis Deintyddol, ac os ydynt am fynychu’r cyfarfodydd
hyn i arsylwi a dysgu am rolau a chyfrifoldebau Cynghorwyr Practisau
Deintyddol.

4. Meysydd sy’'n peri pryder / Barn Darparwyr
Gwasanaethau Deintyddol Cyffredinol/Personol

Mae'r Hunanasesiad, yn ei adran olaf, yn rhoi cyfle i ddeiliaid contractau
deintyddol i roi adborth a sylwadau. Dyma gyfle contractwyr i roi adborth ar
faterion sy’n peri pryder, i nodi meysydd lle maent yn teimlo bod angen
cymorth a nodi mentrau/cymorth y byddent yn eu gwerthfawrogi. Mae
sylwadau deiliaid contractau deintyddol i'w gweld yn Atodiad 2.

Mae cryn bryder ac ansicrwydd sy’'n ymwneud ag amrywio contractau a'r
cynllun ar gyfer contractau deintyddol newydd wedi’u crybwyll yn aml iawn
yn y sylwadau eleni gan gynnwys yr anhawster i gyflawni’r metrigau a nodir
yn yr amrywiad i'r contract ar gyfer 2022/23 a’r ansicrwydd ynghylch talu
arian yn 0Ol os na chaiff targedau eu cyrraedd.

Unwaith eto, mae’r duedd o ran trafferthion recriwtio a chadw pob math o
gofrestryddion deintyddol yn arwain at ostyngiad yn y gweithlu clinigol
wedi’i nodi mewn nifer o'r Hunanasesiadau eleni.

Mae apwyntiadau sy’'n cael eu methu gan gleifion ac effaith hyn hefyd yn
cael ei amlygu yn y sylwadau, ynghyd a’r effaith y mae hyn yn ei chael ar
gynaliadwyedd practisau.

Dr Adrian Thorp, BDS, LLB (Anrh), MFDS RCS (Lloegr), M Surg Dent
RCS (Lloegr), MAcadMed, FDS RCSEd, FTDFEd, FFGDP (Y DU),
FCGDent, PG Cert.

Prif Gynghorydd Practisau Deintyddol, Iechyd Cyhoeddus Cymru

Atodiad 1

Enghreifftiau o ddata’r Hunanasesiadau Sicrwydd Ansawdd y gellid eu
defnyddio gan bractisau deintyddol, Byrddau Iechyd Lleol a
rhanddeiliaid deintyddol perthnasol eraill i helpu wrth gynllunio
camau gweithredu i wella ansawdd

Archwiliad i Atal a Rheoli Heintiau (HTMo01-05)

A yw'r practis wedi cwblhau Archwiliad
Atal a Rheoli Heintiau HTM01-05? (2021)

M Yes (359)

= No (47)

A yw'r practis wedi cwblhau Archwiliad
Atal a Rheoli Heintiau HTM01-05? (2022)

m Do (258)

M Naddo (150)

Gethin Davies
Not possible to amend the ‘yes’ and ‘no’ options below.

In this context it should be translated as follows:

Yes = Do
No = Naddo


Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

Bellach, mae yna duedd o ostyngiad net yn nifer y practisau sydd
wedi defnyddio’r archwiliad hwn y llynedd. Cynhwyswyd data o'r 5
mlynedd diwethaf ers cynnal archwiliad.

Pwy gwblhaodd Archwiliad HTM01-05
(2022)

ARALL
DEINTYDDION

HYLENYDD DEINTYDDOL

NYRSYS DEINTYDDOL

THERAPYDDION DEINTYDDOL
|

Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

Archwiliad Rhoi’r Gorau i @nygu

A yw'r practis wedi cwblhau'r Archwiliad
Cenedlaethol ar gyfer Rhoi’r Gorau i
Ysmygu? (2021)

M Yes (132)

" No (274)

A yw'r practis wedi cwblhau'r Archwiliad
Cenedlaethol ar gyfer Rhoi’r Gorau i
Ysmygu? (2022)

M Yes (175)
m No (225)

Mae cynnydd net o 53 practis wedi defnyddio’r archwiliad hwn ers y
llynedd.

Gethin Davies
Not possible to amend the ‘yes’ and ‘no’ options below.

In this context it should be translated as follows:

Yes = Do
No = Naddo



Iechyd Cyhoeddus

Cymru

Adroddiad cryno ar Hunanasesiadau Sicrwydd Ansawdd ar gyfer
Gwasanaethau Deintyddol Cyffredinol/Personol y GIG yn 2022

Pwy gwblhaodd yr Archwiliad ar gyfer
Rhoi’r Gorau i Ysmygu? (2021)

HYGIENIST
PRACTICE MANAGER

THERAPIST

NURSE

DENTIST

0 20 40 60 80 100 120 140

Pwy gwblhaodd yr Archwiliad ar gyfer

Rhoi’r Gorau i Ysmygu?(2022)
HYGIENIST
OTHER
THERAPIST

NURSE

DENTIST

160

400

=

Gethin Davies
Hygienist = Hylenydd
Practice Manager = Rheolwr Practis
Therapist = Therapydd
Nurse = Nyrs
Dentist = Deintydd

Datblygiad y Practis

Matrics Aeddfedrwydd Deintyddol

A yw'r practis wedi defnyddio'r offeryn
datblygu Matrics Aeddfedrwydd
Deintyddol? (2021)

M Yes (245)
= No (168)

A yw'r practis wedi defnyddio'r offeryn
datblygu Matrics Aeddfedrwydd
Deintyddol? (2022)

M Yes (175)
M No (225)

H Not answered (10)

Bu gostyngiad net o 70 practis dros y cyfnod 5 mlynedd diwethaf a

vychwanegwyd i'r cwestiwn hwn.

Adnodd Hunanwerthuso Optimeiddio Sgiliau (SOSET)

Gethin Davies
Yes = Do
No = Naddo
Not answered = Heb ateb

Cymru Gwasanaethau Deintyddol Cyffredinol/Personol y GIG yn 2022

A yw'r practis wedi defnyddio adnodd
SOSET i ddatblygu tim y practis? (2022)

M Yes (140)
= No (268)

Ym mha flwyddyn y gwnaethoch chi
gwblhau'r adnodd SOSET?

YEAR 2018

YEAR 2019

YEAR 2020

YEAR 2021

YEAR 2022

70

Gethin Davies
Year 2018 = Blwyddyn 2018
Year 2019 = Blwyddyn 2019
Year 2020 = Blwyddyn 2020
Year 2021 = Blwyddyn 2021
Year 2022 = Blwyddyn 2022


Iechyd Cyhoeddus
Cymru

Adroddiad cryno ar Hunanasesiadau Sicrwydd Ansawdd ar gyfer
Gwasanaethau Deintyddol Cyffredinol/Personol y GIG yn 2022

Brechiadau Covid-19

Cyfran y practisau deintyddol lle'r oedd
pob aelod o staff wedi cael ei drydydd
brechiad Covid-19 (y pigiad atgyfnerthu

cyntaf)?

M Yes (66)
m No (342)

Cyfran y practisau deintyddol lle'r oedd
pob aelod o staff wedi cael ei bedwerydd

brechiad Covid-19 (yr ail bigiad

atgyfnerthu)?

M Yes (66)
M No (342)

Dyddiad: 3 Ebrill 2023 Fersiwn: 1.2 Tudalen: 15 o0 32




Iechyd Cyhoeddus
Cymru

Adroddiad cryno ar Hunanasesiadau Sicrwydd Ansawdd ar gyfer
Gwasanaethau Deintyddol Cyffredinol/Personol y GIG yn 2022

Technoleg @Ieo

A yw'r practis yn defnyddio technoleg
fideo ar gyfer ymgynghoriadau o bell?

M Yes (119)
= No (273)

B Not answered (16)

Gethin Davies
Yes = Ydi
No = Nac ydi
Not answered = Heb ateb


Iechyd Cyhoeddus
Cymru

Adroddiad cryno ar Hunanasesiadau Sicrwydd Ansawdd ar gyfer
Gwasanaethau Deintyddol Cyffredinol/Personol y GIG yn 2022

@fibrilwyr

A yw'r practis wedi cofrestru a

diffribriliwr gydag ymgyrch 'Achub Bywyd

Cymru'? (2021)

M Yes (78)
= No (332)

A yw'r practis wedi cofrestru a

diffribriliwr gydag ymgyrch 'Achub Bywyd

Cymru'? (2022)

M Yes (80)
m No (318)

Gethin Davies
Yes = Ydi
No = Nac ydi


Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

Gwella Ansawdd

Nifer aelodau staff y practis sydd wedi cwblhau
hyfforddiant lefel efydd IQT (2021)

Nifer aelodau staff y practis sydd wedi cwblhau hyfforddiant lefel efydd IQT
2021 CYFANSWM=1026

Nifer aelodau staff y practis sydd wedi cwblhau
hyfforddiant lefel efydd 1QT (2022)

Nifer aelodau staff y practis sydd wedi cwblhau hyfforddiant lefel efydd IQT
2022 CYFANSWM= 933

Gethin Davies
Anglesey = Môn
Blaenau = Blaenau
Bridgend = Pen-y-bont
Caerphilly = Caerffili
Cardiff = Caerdydd
Carms = Sir Gâr
Cdigion = Cdigion
Conwy = Conwy
Denbigh = Dinbych
Flint = Fflint
Gwynedd = Gwynedd
Merthyr = Merthyr
Monmth = Mynwy
Newport = Casnewydd
NPT = CNPT
Pembs = Penfro
Powys = Powys
RCT = RCT
Swansea = Abertawe
Torfaen = Torfaen
Vale of Glam = Morgannwg
Wrexham = Wrecsam



Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

Atodiad 2

Meysydd sy'n peri pryder / Barn Darparwyr
Gwasanaethau Deintyddol Cyffredinol/Personol ym mhob
Bwrdd Iechyd

Dyfyniadau o Hunanasesiadau 2022:

Bwrdd Iechyd Prifysgol Aneurin Bevan

« Mae practisau yn teimlo nad ydynt yn cael eu cefnogi i raddau helaeth
gan Lywodraeth Cymru (ond nid yn gyffredinol gan y Bwrdd Iechyd); ni
wrandewir arnynt yn ganolog.

« Mae'r llwyth gwaith yn dal i geisio adfer ac mae amrywiadau contractau
o ran cyfanswm metrigau yn anghyraeddadwy.

« Mae lefelau eithriadol o uchel o apwyntiadau’n cael eu colli ac nid oes
modd codi ffi am yr apwyntiadau hyn.

« Nid yw'r dull o amrywio contractau yn gweithio ond nid yw Llywodraeth
Cymru yn cydnabod hyn.

* Ni ofynnir i ddeintyddion wneud gwaith y maent yn teimlo ei fod yn
angenrheidiol ar hyn o bryd.

« Mae pryderon dirfawr ynghylch adfachu arian, a hynny ar ben y cynnydd
yng nghostau practisau heb gynnydd cyflog realistig eleni.

« Ansefydlogrwydd busnes

« Yr annhegwch a’r ffaith ei bod yn amhosib gweithio ar sail gwybodaeth a
roddwyd yn hwyr eleni ynghylch gofynion y metrigau.

« Mae iechyd meddwl a lles staff ar ei isaf erioed.

* Mae lefelau absenoldebau salwch staff gyda Covid-19 yn dal i fod yn
uchel ac mae hyn yn effeithio ar weithgareddau practisau.

« Ceir cam-drin geiriol gan gleifion sy’'n teimlo’n rhwystredig wrth orfod
aros am apwyntiad ac wedyn gan y system driniaeth newydd sydd ar
waith.

« Mae problemau o ran recriwtio a chadw aelodau o staff practisau ar bob
lefel — yn bennaf deintyddion cyswllt a nyrsys.

Bwrdd Iechyd Prifysgol Bae Abertawe

« Mae staff yn dal i gael trafferth addasu i'r ffyrdd newydd o weithio a deall
sut i weithredu hyn yn glinigol i gyflawni'r contract o ran triniaethau
arfaethedig. Maent yn bryderus ynghylch sancsiynau gan y Bwrdd Iechyd
Lleol os na chyrhaeddir targedau

« Mae'r newidiadau yn sgil diwygio’r contractau wedi gwneud y contract yn
amhosibl i'w gyflawni. Mae'r Bwrdd Iechyd yn gwrthod cydnabod a
gwneud unrhyw addasiadau ar gyfer hyn. Mae ysbryd y tim ar ei isaf

Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

erioed ac rydym wirioneddol yn ystyried ein dyfodol o fewn y GIG os na
chaiff newidiadau eu gwneud yn gyflym.

Roeddem yn teimlo bod angen mwy o arweiniad/gwybodaeth ar
bractisau a llawer mwy o amser i ddeall amrywiadau contractau i‘n helpu
i gyflawni’r metrigau newydd. Mae dryswch ac ansicrwydd yn dal i fod
ynghylch y metrigau.

Diweddariadau rheolaidd ynghylch amseroedd aros atgyfeiriadau os
gwelwch yn dda.

Teimlo bod angen cymorth ychwanegol. Mae Covid-19 yn dal i effeithio
ar ddeintyddiaeth.

Mae trefniadau cyfathrebu yn ddryslyd.

Mae staff yn dal i gael trafferth addasu i'r ffyrdd newydd o weithio a deall
sut i weithredu hyn yn glinigol i gyflawni'r contract o ran triniaethau
arfaethedig. Maent yn bryderus ynghylch sancsiynau gan y Bwrdd Iechyd
Lleol os na chyrhaeddir targedau.

Strategaethau recriwtio i annog pobl i weithio ym maes deintyddiaeth.
Nifer o apwyntiadau yn cael eu canslo gan gleifion.

Lefelau canslo uchel yn sgil profion Covid-19 positif ymhlith cleifion.
Mwy o arweiniad / cefhogaeth o ran diwygiad y contractau. Ffyrdd o
weithio.

Strategaethau recriwtio i annog pobl i weithio ym maes deintyddiaeth.
Gwell cydnabyddiaeth a thal ac amodau i Gynghorwyr Practisau
Deintyddol i'w hannog i ennill sgiliau ychwanegol a’'u defnyddio maes o
law.

Amser wedi ei neilltuo ar gyfer dysgu i gwblhau cyrsiau i wella sgiliau.
Strategaethau recriwtio i annog pobl i weithio ym maes deintyddiaeth.
Mentrau i helpu staff nyrsio i dei mlo’n rhan o'r GIG, cyfraddau tal,
pensiynau.

Sicrhau bod cyllid ar gael ar gyfer camerau o fewn y geg.

Mae staff yn gorfod delio gyda chleifion ymosodol a digywilydd bob dydd.
Mae angen i newidiadau i'r metrigau yn sgil diwygio contractau roi
ystyriaeth i'r ffaith ein bod yn bractis anghenion uchel ac felly ni allwn
weld y niferoedd o gleifion y mae Llywodraeth Cymru yn ei ddisgwyl gan
bractis o’n maint ni.

Ni allwn gyflawni metrig cleifion hanesyddol sy’'n amhosibl ei gyrraedd
gan nad oes gennym Yy niferoedd cleifion sydd angen inni eu gweld ac
mae’r Bwrdd Iechyd yn adfachu arian gennym gan nad ydym yn
cyflawni’r metrig amhosibl.

Mynediad cleifion i ofal deintyddol yn rheolaidd ac ar frys pan fo angen.
Nifer fawr o nyrsys deintyddol yn gadael y proffesiwn.

Methu cyflogi hylenydd/therapydd.

Contractau’r GIG ddim yn gweithio; gormod o dargedau

This is the same wording as the first bullet

Gethin Davies
Same wording as four bullets up

Gethin Davies
Same wording as above again

Mae cleifion yn dod yn fwyfwy hy; rydyn ni'n delio gyda mwy o gleifion
ymosodol a digywilydd. Nid pawb, ond llawer yn fwy na’r blynyddoedd
blaenorol.

Moral staff, cyfraddau cadw staff

Dealltwriaeth cleifion o'r newidiadau yn nhrefniadau deintyddiaeth y GIG
gan arwain at rwystredigaeth ac ymddygiad ymosodol at staff y
dderbynfa.

Tydi deintyddion ddim yn awyddus i weithio o dan y GIG, ac felly rydyn
ni wedi cael deintyddion cyswllt yn gadael i weithio mewn practisau
preifat, ac er gwaethaf sawl ymdrech i recriwtio nid ydym wedi llwyddo i
lenwi rolau’r deintyddion cyswllt a adawodd.

Methu dechrau prosiectau gwella ansawdd gan nad ydyn ni'‘n cael ateb
gan AaGIC.

Yr heriau a moral staff yn isel oherwydd y llwyth gwaith.

Y bygythiad o adfachu arian, mae staff yn teimlo eu bod yn gweithio’n
galetach nag erioed. Mae staff wedi blino’n lan ac yn teimlo nad ydynt yn
cael eu gwerthfawrogi.

Cleifion yn trin y staff yn wael

Nid yw ein cynnydd blynyddol yng nghontract y GIG yn dod yn agos at
bob cynnydd arall.

Moral staff, ceisio diwallu galw’r contract wedi ei ddiwygio a disgwyliadau
cleifion.

Bwrdd Iechyd Prifysgol Betsi Cadwaladr

Yn dal i adfer ers Covid-19 ac mae targedau’r contract presennol yn
anghyraeddadwy.

Diwygiad contractau ddim yn gweithio.

Gormod o fiwrocratiaeth.

Methu recriwtio unrhyw fath o staff.

Pryderon am recriwtio nyrsys deintyddol a’r prinder cyrsiau nyrsio
Pryderon am brinder labordai’r GIG.

Mwy o gyrsiau craidd CPD, a hynny drwy AaGIC/maxcourse. Dim digon
ohonynt, ac maent yn llenwi’'n sydyn.

Wedi gwerthfawrogi cymorth gan y Bwrdd Iechyd Lleol.

O ran gwella ansawdd ac AaGIC, byddai’'n ddefnyddiol os byddai proses
yr Archwiliadau Cenedlaethol yn llai cymhleth, rhaid e-bostio gormod o
bobl. Rhy brysur o fewn y practis i e-bostio eto pan na chawn ymateb.
Rhoi arian i nyrsys am gynnal archwiliadau.

Mae angen ystyried y cyfraddau tal cenedlaethol ar gyfer nyrsys
deintyddol.

Bwrdd Iechyd Prifysgol Cwm Taf Morgannwg

Mae staff yn dal i gael trafferth addasu i'r ffyrdd newydd o weithio a deall
sut i weithredu hyn yn glinigol i gyflawni'r contract o ran triniaethau
arfaethedig. Maent yn bryderus ynghylch sancsiynau gan y Bwrdd Iechyd
Lleol os na chyrhaeddir targedau.

Roedd darpariaeth PPE yn ystod y pandemig a grantiau ar gyfer
systemau awyru yn ddefnyddiol.

Fe wnaeth mwy o staff dderbyn brechiad y ffliw yn sgil cynnig y brechlyn
yn y practis.

Cefnogaeth drwy ddarparu hwb newydd ar gyfer cleifion brys a rhestr
aros ar gyfer cleifion newydd i helpu @ metrigau’r GIG ar gyfer 2022/23.
Ar adegau dros y 2 flynedd ddiwethaf, mae'r practis wedi teimlo’n ynysig
iawn. Mae pob cynnig cymorth yn ymddangos i fod yn gyndyn gan y
Byrddau Iechyd Lleol.

Mae meysydd o’r canllawiau Covid-19 wedi cael eu gadael yn benagored
i'w dehongli gyda sawl peth niwlog a dim uniondeb ar draws practisau.
Mae hyn yn peri dryswch i’r practisau a’r cleifion a bydd yn arwain at
amryfusedd amlwg o ran faint o gleifion a welir ac o ran negeseuon
dryslyd i gleifion. Nid yw'r canllawiau ar gyfer ailagor wedi bod yn ddigon
cli8r yn fy marn i.

Rydyn ni i gyd yn teimlo’n straen yn fawr ar y funud, ac rydyn ni'n
pryderu am ddyfodol ein contract a'r GIG a pha effaith y caiff hyn ar ein
gallu i barhau i gynnig gofal o safon i'n cleifion. Dydyn ni ddim yn teimlo
bod ein pryderon wedi cael eu lleddfu’n iawn.

Rydyn ni wedi buddsoddi’'n helaeth mewn rhoi adnoddau i'n cleifion -
mae llawer iawn o amser ac arian wedi cael ei wario i annog mesurau
atal heintiau. Rydyn ni wedi cofleidio cymysgu sgiliau ac wedi gwneud
newidiadau i gyd-fynd a&'r diwygiad i'r contract. Mae angen i Lywodraeth
Cymru a’r Byrddau Iechyd Lleol wneud mwy i‘n cefnogi yn hyn o beth.
Byddai ailasesu ein metrigau yn fan cychwyn da.

Mae’r anhawster i gael brechlynnau Hep B yn bryder mawr, yn enwedig
wrth recriwtio staff newydd. Yn anaml iawn yr atebir galwadau ffon ac os
gadewir neges, does byth ateb wedyn.

Nid yw system y metrigau newydd yn gweithio, nid yw deintyddion
cyswllt eisiau gweithio o fewn y system newydd, ac maent yn dewis
derbyn swyddi gydag Unedau o Weithgaredd Deintyddol neu weithio yn
Lloegr sydd ag Unedau ehangach.

Mae prinder staffio yn broblem fawr o ran deintyddion cyswillt,
therapyddion, hylenwyr a Chynghorwyr Practisau Deintyddol.

Rydyn ni'n teimlo straen enfawr gyda’r targedau sydd wedi eu gosod.
Hoffwn weld y prif ddeintyddion yn cael eu helpu gyda’r baich gweinyddol
cynyddol sydd arnynt.

Hoffwn weld buddsoddiad go iawn mewn practisau yn hytrach na dim
ond llenwi’r bylchau lle bo rhaid.

Gwell cydnabyddiaeth a thal ac amodau i Gynghorwyr Practisau
Deintyddol i'w hannog i ennill sgiliau ychwanegol a’'u defnyddio maes o
law.

Amser wedi ei neilltuo ar gyfer dysgu i gwblhau cyrsiau i wella sgiliau.
Strategaethau recriwtio i annog pobl i weithio ym maes deintyddiaeth.
Mentrau i helpu staff nyrsio i deimlo’n rhan o'r GIG, cyfraddau tal,
pensiynau.

Rhagor o gyllid ar gyfer costau deunyddiau deintyddol, yn enwedig ar
gyfer cleifion newydd sydd angen llawer o driniaeth.

Ystyriaeth deg i'r targedau ym mlwyddyn gyntaf contract newydd o dan
yr amodau hyn.

I raddedigion newydd orfod cwblhau nifer benodol o flynyddoedd yn y
GIG cyn y gallant symud i fod yn gwbl breifat, mae’r trap pensiynau yn
gorfodi deintyddion hyn i ymddeol yn gynnar.

Rhagor o gyllid gan y Llywodraeth a darparu mwy o lefydd ar gyfer
hyfforddi nyrsys deintyddol, hylenwyr a therapyddion deintyddol.

Mwy o negeseuon iechyd cyhoeddus am yr hyn y gall pobl ei ddisgwyl
gan y deintydd, gan arbed amser yn ‘trafod’ yn yr ystafell driniaeth a
chyda staff y dderbynfa.

Contract gwell gyda’r GIG a fydd yn denu ac yn annog deintyddion
newydd gymhwyso i aros yn system y GIG. Hefyd, i geisio sicrhau bod
deintyddion presennol ddim yn cael llond bol ac yn gadael y GIG.
Uwchraddio practisau mewn ardaloedd anghenion uchel neu leihau eu
targedau gyda’r un gwerth contract.

Modd priodol o adrodd/cofnodi apwyntiadau a wastraffwyd (FTA a
chanslo munud olaf).

Mae’r metrigau o ran niferoedd cleifion eisoes yn anghyraeddadwy. Mae
gwastraffu apwyntiadau yn fwy o broblem nag erioed - yn enwedig
gyda’r holl gleifion newydd ychwanegol. Ddylen ni ddim cael ein cosbi
pan nad yw cleifion yn dod i'w hapwyntiad.

Cymbhellion ariannol i gymysgu sgiliau, derbyn cleifion newydd.

Eglurder o ran gorberfformio/tanberfformio wrth weld cleifion
newydd/presennol.

Cefnogi polisi i beidio goddef unrhyw gleifion treisgar neu ymosodol eu
hagwedd. Byddai hyn yn cynnwys siarad yn gas.

Moral staff. Gyda'r amgylchedd a’r cyfyngiadau yn newid drwy’r amser,
mae wedi bod yn gyfnod anodd i'r proffesiwn hwn ynghyd a sawl
proffesiwn arall. Rydyn ni‘'n amcanu i gynnal gweithlu angerddol ac
awyddus, ond mae hyn yn anodd pan fo ganddynt bwysau ychwanegol
arnynt, yn enwedig gan fod deintyddiaeth yn aml yn cael sylw gwael yn
y cyfryngau. Mae hyn yn cael effaith andwyol ar gleifion a staff.

Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

Agwedd cleifion a’u teimlad o hawl i wasanaeth penodol, rydyn ni'n cael
llawer mwy o atgasedd a geiriau cas gan gleifion.

Cyrraedd ein targedau presennol gyda’r contract diwygiedig newydd, gan
ddelio ag effeithiau Covid-19 ym mlwyddyn 2022/23 ar yr un pryd.
Denu deintyddion i weithio ym maes deintyddiaeth y GIG.

Dim ymateb gan AaGIC o ran gwella ansawdd.

Dyw’r deintyddion cyswllt dal ddim & mynediad at Eden.

Ddylai ein harian ddim cael ei adfachu ond dylid cael dull arall o wirio
ansawdd (fel swyddogion DRO y gorffennol) ar gyfer y gwaith a wneir!!
Mae staff presennol yn alaru yn bryder arall, yn enwedig deintyddion.
Mae ymarfer yn seiliedig ar ymdrechion i atal a chwblhau ACORN yn
arwain at amseroedd hirach ar gyfer apwyntiadau, ac mae hynny’n
golygu na allwn weld cymaint o gleifion yn ein hamser clinigol ac yn
ychwanegu amser at ddiwedd sesiynau clinigol er mwyn cynnal cofnodion
o ansawdd derbynion yn ogystal @ chwblhau a chyflwyno ffurflenni
ACORN.

Bydd cleifion rheolaidd gyda chynlluniau triniaeth mawr, a all gymryd
nifer o ymweliadau i'w cwblhau gan weld cannoedd o gleifion newydd (yn
enwedig y rheiny & chyfraddau uchel) yn golygu bod y nodau a osodir ar
gyfer eleni yn anodd iawn os nad yn amhosibl a bydd yn anochel yn
arwain at staff yn alaru ar eu gwaith.

Cadw nyrsys cymwysedig a deintyddion cyswillt.

Dyfodol ansicr iawn.

Pryderon am wariant ariannol e.e. biliau nwy a phrisiau deunyddiau.

Bwrdd Iechyd Prifysgol Hywel Dda

Ticio blychau ar ffurflenni’r GIG i atal prosesau adfachu arian yn
ddidostur.

Risg o ddirwyon ariannol.

Gormod o drefniadau gweinyddol diangen. Gormodedd o reoleiddio ar
gyfer Gwasanaethau Deintyddol Cyffredinol.

Effaith barhaus y pandemig ar ysbryd staff.

Absenoldebau aml yn sgil Covid-19 a’r ffliw yn ddiweddar, gan olygu na
fu modd cynnal lefelau staffio arferol, a hynny’'n arwain at bwysau
ychwanegol ar y sawl sy’'n cadw’r practis i fynd. Tydi hi dal ddim yn bosibl
dychwelyd i lefelau’r ddarpariaeth gofal cyn-Covid.

Straen a phwysau ar y tim yn sgil galw uchel.

Recriwtio deintyddion a nyrsys o safon ddigon uchel.

Mae recriwtio deintyddion yn bryder mawr ar hyn o bryd, ynghyd & chadw
staff presennol.

Diwygiad contractau Gwasanaethau Deintyddol Cyffredinol - nid yw
Llywodraeth Cymru yn gwrando ac mae’n dal i weithredu heb wrando.

Prinder staff

Targedau contractau newydd 2023 - anghyraeddadwy

Cadw’r gweithlu a diwygio contractau gyda chostau sy’'n cynyddu drwy'r
amser.

Mae angen cynllun i leihau gwaith gweinyddol a biwrocratiaeth mewn
practisau deintyddol cyffredinol.

Mwy o gyrsiau i nyrsys deintyddol

Trefniadau llawer gwell i integreiddio iechyd cyhoeddus deintyddol mewn
ysgolion ac addysg o’r oedran ieuengaf posibl. (Designed2Smile a’r bws
brwsys dannedd)

Diweddaru’r strwythur bandiau i wobrwyo’r gwaith o gadw triniaethau
deintyddol adferol. Hynny yw, ehangu’r strwythur bandiau i
gynnwys/gwobrwyo pob triniaeth sydd ar gael.

Proses garlam ar gyfer datblygu clystyrau.

Proses garlam i gofrestru Gwasanaethau Deintyddol Cyffredinol ar gyfer
deintyddion tramor sydd eisiau dod i'r DU.

Bwrdd Iechyd Prifysgol Caerdydd a’r Fro

Targedau cleifion hanesyddol yn y contract diwygiedig yw’r brif broblem
gan fod gennym gleifion anghenion uchel a dylai fod canran uchel o'n
cleifion yn dod atom bob 3 mis, ond oherwydd y ffordd y mae’r contract
yn cyfrif cleifion hanesyddol (dim ond yn eu cyfrif unwaith am bob cyfnod
0 12 mis) nid yw hyn yn fanteisiol.

Mae staffio dal yn broblem; rydyn ni wedi llwyddo i recriwtio nyrsys dan
hyfforddiant, ond nid nyrsys cymwysedig ac rydyn ni wedi cael
trafferthion cadw hylenwyr yn y practis oherwydd anghenion periodontol
uchel ymhlith ein cleifion. Rydyn ni'n dal i wynebu trafferthion wrth
recriwtio deintyddion yn arbennig i roi gofal o dan y GIG, felly byddai
rhyw fath o gymhelliant i helpu sicrhau bod deintyddion sy’n cymhwyso
yn mynd i bractisau yn ddefnyddiol.

Mae gennyn ni berthynas dda gyda’r bwrdd iechyd a phractisau lleol, ac
mae’r bwrdd iechyd yn gwybod am y pwysau sydd arnom ni fel practis
a’r trafferthion sy’n ein hwynebu.

Fel practis y GIG rydyn ni'n teimlo bod y contract diwygiedig newydd a
gyhoeddwyd fis Ebrill diwethaf wedi ei amseru’n wael gyda chyfnod
hysbysu byr ac 6l-groniadau Covid-19 niferus.

Ni chafodd y contract ei dreialu yn iawn, ac mae’r targedau cleifion
newydd yn anghyraeddadwy ac yn andwyol i'n cleifion presennol
ffyddlon.

Mae’r bygythiad o ddirwy ariannol am beidio & chyrraedd y targedau hyn
ynh gwbl annheg ac mae’n esgor ar risg y bydd system ddeintyddol gyfan
y GIG yn chwalu gyda phractisau yn tynnu n6l o’r GIG gan fod y contract
yn rhy ansicr yn ariannol.

Nid ydym yn gallu cyflawni targedau’r contract a’r trefniadau adfachu
arian.

Faint o wastraff plastig yr ydyn ni fel proffesiwn yn ei gynhyrchu.
Amrywiad/diwygiad contractau Gwasanaethau Deintyddol Cyffredinol
sydd ar y ffordd - mae angen mwy o wybodaeth gan nad yw’r un
presennol yn ddelfrydol.

Costau hirdymor ychwanegol yn sgil Covid-19.

Prinder nyrsys cymwysedig.

Ein prif ffocws a phryder yw parhau i gynnal yr un niferoedd staff, gan
sicrhau diogelwch staff a chleifion drwy gydol y pandemig a sicrhau bod
cleifion yn cael y mynediad gorau posibl at ein gwasanaethau.

Pwysau i gyflawni targedau dros fisoedd y gaeaf gan fod mwy o gleifion
a staff yn sal a bydd hyn yn effeithio ar berfformiad y practis.

Canfod y cydbwysedd rhwng cyflawni targedau a osodir gan Lywodraeth
Cymru a thrin y nifer gywir o gleifion yn y ffordd gywir.

Caniatau amser astudio cyffredinol o fewn y contract newydd.

Gofyniad yn y contract i gynnwys ACD wrth wella gwasanaethau ar gyfer
ein cymunedau.

Y cyflog byw ar gyfer nyrsys deintyddol dan hyfforddiant ar y cyd a’r
Bwrdd Iechyd Lleol.

Rydyn ni'n pryderu’n fawr iawn am ein hanallu ar hyn o bryd i recriwtio
deintyddion cyswllt ac mae hyn yn effeithio ar ein gallu i ofalu am ein
carfan o gleifion.

Trafferthion gyda thargedau gan fod cleifion yn aml ddim yn dod i
apwyntiadau ac mae cyfyngiadau rhag gosod unrhyw fath o ddirwy ar
bobl sy’'n gwastraffu apwyntiad.

Nyrsys deintyddol i gael yr un buddion GIG a'r rheiny sy’n gweithio yn yr
ysbyty.

Trefniadau cyfathrebu gwael/hwyr ynghylch diwygio’r contractau,
newidiadau arfaethedig ac adfachu arian yn dangos diffyg parch i'r
darparwyr deintyddol yng Nghymru. Rydyn ni'n cael ein defnyddio fel
arbrawf byw ar gyfer contract na gafodd ei dreialu.

Bwrdd Iechyd Addysgol Powys

« Gallu recriwtio a chadw staff
« Y contract Gwasanaethau Deintyddol Cyffredinol a’r trafferthion yn sqil

diwygio’r contract.

« Cleifion yn flin ac yn dweud pethau cas.

Atodiad 3

Hunanasesiad Cymru-gyfan 2022 - Materion a fyddai’'n
cael eu categoreiddio’n goch ac a fyddai angen sicrwydd
neu gamau gweithredu ar fyrder fel y cytunwyd gan bob
Cynghorydd Practisau Deintyddol yng Nghymru

Byddai peidio a chydymffurfio gydag unrhyw un o’r meysydd a ganlyn yn
arwain at fater yn y categori coch — hynny yw, yn peri pryder sylweddol sydd
angen sicrwydd neu gamau gweithredu ar unwaith.

« Cofrestru perfformiwr/darparwr gyda’r Cyngor Deintyddol Cyffredinol

« Aelodaeth o gymdeithas amddiffyn

« Dogfennaeth am frechiadau Hepatitis B

« Cadw copi o ddata cleifion oddi ar y safle

- Cyfarwyddiadau ac arwyddion allanfeydd tan

« Diffoddwyr tan

« Yswiriant/Tystysgrif atebolrwydd cyflogwyr

« Poster iechyd a diogelwch

* Proses gwyno

» Polisi croes-heintio

« Tystysgrif/arolwg awtoclaf

« Tystysgrif/arolwg cywasgydd

« Polisi ar gyfer ymateb i anafiadau brechu o fewn 1 awr

« Pob eitem yn ymwneud ag IR(ME)R heblaw datblygu Hunanasesiad,
sydd a ffenestr amser o dri mis

« Pob eitem yn ymwneud ag offer dadebru a chyffuriau ar gyfer
argyfyngau

« Pecyn cymorth cyntaf

« Pob polisi a gweithdrefn yn ymwneud a dihalogi cyfarpar

« Pob polisi a gweithdrefn yn ymwneud a gwaredu gwastraff clinigol a
pheryglus

« Cofrestru ag Arolygiaeth Iechyd Cymru

« Storio silindrau nwy yn ddiogel

« Cyfarpar diogelu llygaid i gleifion a staff

« Defnydd priodol o eitemau untro tafladwy

« Profion legionella gan gorff cymwys

« Gweithredu polisi ar gyfer defnyddio cyfarpar miniog yn ddiogel

« Dogfennau’r Hunanasesiad yn anorffenedig

* Yr Hunanasesiad heb gael ei ddilysu gan ddarparwr y contract

Atodiad 4

Cafodd pwrpas yr Hunanasesiad, gan gynnwys ei
ddefnydd at ddibenion gwella ansawdd, ei amlygu yn y
llythyr ategol i'r Hunanasesiad a anfonwyd i'r practisau.

Q G |G lechyd Cyhoeddus

S Cymru
d~"° N HS Public Health
b Wales
30 Medi 2022

Annwyl gydweithiwr

Ynghylch: Hunanasesiad Sicrwydd Ansawdd (QAS) 2022

Hunanasesiad yw'r QAS sy’'n cefnogi darparwyr Gwasanaethau
Deintyddol Cyffredinol/Personol i nodi meysydd ar gyfer gwella
ansawdd a diogelwch.

Rydyn ni'n eich annog chi i drafod yr hunanasesiad gorffenedig a’i
ganfyddiadau yn eich cyfarfodydd tim.

Drwy gwblhau’r Hunanasesiad, bydd hyn hefyd yn eich helpu i
gydymffurfio & gofynion contract Gwasanaethau Deintyddol
Cyffredinol/Personol y GIG. Mae ffocws yr Hunanasesiad yn
canolbwyntio ar wella ansawdd.

Cyfeirir o fewn dogfen yr Hunanasesiad at wybodaeth mewn
adnoddau ar-lein.

Gellir cwblhau’r Hunanasesiad drwy ddefnyddio proses ar-lein a fydd
yn fyw o 1 Tachwedd 2022. Peidiwch & cheisio defnyddio’r
Hunanasesiad cyn y dyddiad hwn gan na fydd y system yn
weithredol. Byddwch yn gallu gweld ffurflen eich practis
https://formbuildertwo.wales.nhs.uk/ drwy ddefnyddio y rhan fwyaf
o fathau o gyfrifiaduron sydd gyda chysylltiad gwe.

Enw defnyddiwr: XXXXXXXX
Cyfrinair: XXXXXXXX

Sylwer, mae’r rhain yn sensitif o ran prif lythrennau!

Iechyd Cyhoeddus

Adroddiad cryno ar Hunanasesiadau Sicrwydd Ansawdd ar gyfer

Cymru Gwasanaethau Deintyddol Cyffredinol/Personol y GIG yn 2022

Rydyn ni'n argymell eich bod yn dechrau ar y broses Hunanasesu cyn
gynted a phosibl fel y gallwch nodi unrhyw ddiffygion a delio & nhw
cyn cyflwyno'r ffurflen.

Argymhellir yn gryf mai’r darparwr sy’n cwblhau'r ffurflen ar-lein. Os
yw’r darparwr yn dirprwyo’r cyfrifoldeb i uwch-aelod o staff yn y
practis, bydd rhaid i‘r darparwr ddilysu cywirdeb yr atebion
cyn eu cyflwyno.

Gofynnir _ichi gwblhau a chyflwyno'r Hunanasesiad ar-lein
erbyn 23:59 (GMT) ar 1 Chwefror 2023 - ar 6l y dyddiad hwn

ni fyddwch yn gallu cael mynediad at y ffurflen.

Mae'r Hunanasesiad yn broses sy’'n gwella ansawdd a diogelwch
mewn gofal deintyddol sylfaenol ac rydym yn argymell eich bod yn
cadw copi o’ch ffurflen orffenedig i chi eich hun er hwylustod gan ei
defnyddio i nodi meysydd i'w gwella yn rheolaidd.

Mae cefnogaeth i wella ansawdd practisau ar gael gan gynghorwyr
practisau deintyddol Byrddau Iechyd ynghyd a
thiwtoriaid/ymarferwyr Gwella Ansawdd a gyflogir gan Addysg a
Gwella Iechyd Cymru (AaGIC).

Mae’'n bosibl y bydd eich Bwrdd Iechyd yn rhoi hysbysiad ichi eich
bod wedi torri'r contract os ydych yn methu & chwblhau a chyflwyno
eich Hunanasesiad erbyn y dyddiad cau. Os byddwch yn cyflwyno
Hunanasesiad sydd wedi ei gwblhau yn anghywir, bydd hyn yn arwain
at waith ychwanegol i chi ac i‘’ch Bwrdd Iechyd.

Mae rhagor o wybodaeth am yr Hunanasesiad a sut y defnyddir y
data i'w weld yma.

Os oes gennych unrhyw gwestiynau, mae croeso ichi gysylltu a
kate.eyre@wales.nhs.uk.

Yn gywir
s /(/'/ o S
Anup Karki Adrian Thorp
Ymgynghorydd Iechyd Prif Gynghorydd Practisau
Cyhoeddus Deintyddol Deintyddol
Iechyd Cyhoeddus Cymru Iechyd Cyhoeddus Cymru

Rhagor o wybodaeth am yr Hunanasesiad
Sicrwydd Ansawdd
Rhagor o wybodaeth am yr
Hunanasesiad Sicrwydd Ansawdd

Beth yw'r Hunanasesiad (QAS)?

Hunanasesiad yw'r QAS sy'n cefnogi darparwyr Gwasanaethau
Deintyddol Cyffredinol/Personol i nodi meysydd ar gyfer gwella ansawdd
a diogelwch. Mae’r Hunanasesiad hefyd yn ychwanegu gwybodaeth i bwll
data deintyddol y Byrddau Iechyd i nodi unrhyw faterion y mae angen
mynd i'r afael & hwy i wella ansawdd a diogelwch mewn gofal sylfaenol
deintyddol.

Beth sy’'n ofynnol o dan y rheoliadau deintyddol?

Mae'r rheoliadau yn gofyn i'r contractwr sefydlu a gweithredu system ar
gyfer y practis sy’n rhoi sicrwydd ansawdd a mecanwaith gwella a ddylai
sicrhau bod:

« Pob gofyniad cyfreithiol o ran iechyd a diogelwch yn y gweithle yn cael
eu bodloni

« Mecanweithiau ar waith i fonitro a gwella ansawdd a diogelwch cleifion
yn barhaus

o Mesurau effeithio ar gyfer rheoli heintiau yn cael eu defnyddio

« Pob gofyniad cyfreithiol o ran diogelwch radiolegol yn cael eu bodloni
(mae methu & chydymffurfio & rheoliadau IRMER yn drosedd a gall gael
ei Atgyfeirio at y Cyngor Deintyddol Cyffredinol)

« Pob aelod o staff wedi cael y brechiadau gofynnol

o Unrhyw ofynion gan y Cyngor Deintyddol Cyffredinol o ran parhau i
ddatblygu’n broffesiynol fel ymarferwyr deintyddol yn gyfredol.

Mae’r Hunanasesiad yn cynorthwyo darparwyr Gwasanaethau Deintyddol
Cyffredinol/Personol i fodloni’r gofyniad hwn o’r contract.

Sut y mae’r Hunanasesiad yn cefnogi darparwyr Gwasanaethau
Deintyddol Cyffredinol/Personol?

Mae proses flynyddol yr Hunanasesiad yn cefnogi darparwyr:

o I nodi'r meysydd lle mae’r practis yn gwneud yn dda a'r meysydd sydd
angen eu gwella ac i greu cynllun gweithredu ar gyfer gwelliannau

« Drwy gyfeirio at ddeddfwriaeth, canllawiau, ffynonellau cyngor a
chefnogaeth

« I fod wedi paratoi ar gyfer arolwg Arolygiaeth Iechyd Cymru o’r practis

Er bod y Byrddau Iechyd fel arfer ond angen i ddarparwyr Gwasanaethau
Deintyddol Cyffredinol/Personol gynnal hunanasesiad yn flynyddol, gallai
practisau ddefnyddio’r Hunanasesiad i nodi meysydd i‘'w gwella yn
barhaus.

Pwy sy’n cydlynu’r Hunanasesiad?

Y tim Iechyd Cyhoeddus Deintyddol o fewn Iechyd Cyhoeddus Cymru
sy’'n cydlynu proses Hunanasesu Sicrwydd Ansawdd Cymru-gyfan.

Pwy sy’'n paratoi’r adroddiad a’r cynllun gweithredu ar gyfer yr
Hunanasesiad?

Yn dilyn yr Hunanasesiad, dylai practisau deintyddol allu nodi meysydd
i'w gwella a datblygu cynllun gwella mewnol ar gyfer y practis. Anogir
practisau i drafod yr Hunanasesiad yn eu cyfarfodydd tim.

« Bydd y Cynghorwyr Practis Deintyddol a gyflogir gan eich Bwrdd Iechyd
yn coladu a chraffu ar yr Hunanasesiadau ac yn llunio adroddiadau ac
unrhyw gynlluniau gweithredu ar gyfer y Byrddau Iechyd Lleol.

« Yna bydd y Bwrdd Iechyd yn cysylltu &'r darparwr i gwblhau’r cynllun
gweithredu, os oes un, o fewn amserlen benodol.

Pwy sy’n gallu gweld fy Hunanasesiad?

« Y sawl sy’n gallu gweld eich dogfen yw chi, tim gofal sylfaenol y Bwrdd
Iechyd Lleol a'r Cynghorydd Practisau Deintyddol, ac aelodau o’r tim
iechyd cyhoeddus deintyddol yn Iechyd Cyhoeddus Cymru.

« Gall eich Bwrdd Iechyd roi'r adroddiad ar eich Hunanasesiad i Arolygiaeth
Iechyd Cymru i helpu a’u gwaith o arolygu.

Pa ddyletswyddau sydd ar y Byrddau Iechyd a sut y mae’r

Hunanasesiad yn eu cynorthwyo?

« Mae'n ddyletswydd ar eich Bwrdd Iechyd i fod & threfniadau ar waith ar
gyfer monitro a gwella ansawdd y ddarpariaeth gofal iechyd yn eu hardal
gan gynnwys y gwasanaethau y maent yn eu comisiynu.

« Mae’r Hunanasesiad blynyddol yn helpu Byrddau Iechyd i fonitro
cydymffurfiaeth gwasanaethau deintyddol gyda rheoliadau perthnasol,
safonau ac arferion sy’n seiliedig ar dystiolaeth neu arferion gorau.

Ym mha ffyrdd eraill y defnyddir y data a gesglir drwy'r

Hunanasesiad?

Mae'r cronfeydd data a gaiff eu creu drwy’r Hunanasesiad hefyd yn
cynorthwyo GIG Cymru i:

» fapio gwasanaethau gofal iechyd

» cefnogi’r gwaith o gynllunio gwasanaethau

» cefnogi prosiectau ymchwil a datblygu a gaiff eu cymeradwyo yn ffurfiol
gan dim Ymchwil a Datblygu y GIG a/neu Bwyllgor Moeseg Ymchwil
Cymru

‘ Dyddiad: 3 Ebrill 2022 ‘ Fersiwn: 1.1 | Tudalen: 31 o0 32 ‘




Iechyd Cyhoeddus Adroddiad cryno ar Hunanasesiadau Sicrwydd Ansawdd ar gyfer
Cymru Gwasanaethau Deintyddol Cyffredinol/Personol y GIG yn 2022

o helpu’r Ddeoniaeth Ddeintyddol (a’r sefydliad sy’'n ei ddilyn) i nodi
pynciau ar gyfer sesiynau CPD/prosiectau gwella ansawdd.

A oes unrhyw gyngor neu gefnogaeth ynghylch gwella ansawdd
ar gael i dimau deintyddol yng Nghymru?

Dylai cynghorwyr practis deintyddol y Byrddau Iechyd allu rhoi cyngor a
chefnogaeth i chi. Yn ogystal, mae Addysg a Gwella Iechyd Cymru yn
cyflogi tiwtoriaid/ymarferwyr gwella ansawdd a gellir cysylltu 8 hwy am
gyngor a chefnogaeth ynghylch gwella ansawdd.

Cwestiynau pellach

Mae'r adran Cyflwyniad ar y ffurflen ar-lein yn cynnwys gwybodaeth a
fydd yn eich helpu i gwblhau’r Hunanasesiad.

Cymorth pellach

« Os oes gennych chi unrhyw gwestiynau am yr Hunanasesiad,
cysylltwch a’r Cynghorydd Practisau Deintyddol yn y Bwrdd
Iechyd Lleol fel man cychwyn.

« Os oes angen, gallwch gysylltu a thim Iechyd Cyhoeddus Cymru am
gyngor a chefnogaeth drwy anfon neges e-bost at
kate.eyre@wales.nhs.uk

Noder:

1. Mae cwblhau a chyflwyno eich Hunanasesiad yn eich helpu i gydymffurfio
a gofyniad eich contract ar gyfer Gwasanaethau Deintyddol
Cyffredinol/Personol y GIG.

2. Gall methu & gwneud hyn arwain at eich Bwrdd Iechyd yn rhoi hysbysiad

ichi eich bod wedi torri’r contract.

. Bydd ffurflen yr Hunanasesiad ar gael ar-lein ar 1 Tachwedd 2022.

. Mae ffurflen yr Hunanasesiad ar gael yma

https://formbuildertwo.wales.nhs.uk/

5. Mae angen i ddeiliad y contract ddilysu cywirdeb yr atebion ar y ffurflen
cyn ei chyflwyno.

6. Y dyddiad cau i gwblhau a chyflwyno’r Hunanasesiad yw 23:59 (GMT) ar
1 Chwefror 2023.

W

